He rauemi aromatawai ā-roto Te Reo Rangatira 2.2A v1 mō te Paerewa Paetae
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 2.2: Te wetewete i ngā tuhinga tuatahi 
Te Kaupapa Ako: Te Reo Rangatira 2.2A v1
Te Ingoa o te Rauemi: He tuhinga tawhito
Whiwhinga: 3
Tohutohu mā te Ākonga
Te Horopaki

I tēnei ngohe ka whirihia e koutou ko ō hoa ranga tētahi tuhinga nūpepa tawhito rānei, tuhinga moheni tawhito rānei e rangahaua ai ngā kupu whakawhiti me ngā ingoa reo Pākehā i taurimahia ai e ngā tūpuna hei kupu, hei ingoa Māori.
Ko te tukanga he kauhau rānei, he whakaaturanga rānei. Kia kaua e roa atu i te toru meneti te roa o te kauhau, ko te kounga o tō kōrero te mea nui, kaua ko te roa. 
Whakamahia he rārangi kupu hou hei āwhina, hei whakamaumahara i a koe, engari kaua e whakatakoto i ō tuhinga e pānuihia noa ai e koe, i te mea e kore rawa te paerewa e tutuki i reira. Ka mau tō kōrero ki te mīhini kiriata. 
E te kaiako, kia mahara: whakaritea ngā kōrero nei mā ngā ākonga o te ranga.
Hei Mahi
1 Āta kōwhirihia tētahi tuhinga nūpepa, moheni tawhito nō ngā tau 1800 – 1900.

2 Ka āta māhitihiti, ka āta tautohu i ngā kupu whakawhiti.

3 Ka kōrerohia ngā momo whakamāoritanga, me tōna whakamahinga i te horopaki.
4 Ka kōrerohia ngā tikanga whakamāori kupu Pākehā kua whai tikanga hou, e whakamahia ai e te Māori i ēnei rā. Hei tauira:
	Pū Māori
	Whakapākehātanga
	Kupu Māori
	Kupu Pākehā

	a
	Au - A
	Akarana
	Auckland

	kar
	Cl
	Karaka
	Clarke

	w
	v
	Nōwema (Nōema)
	November


5 Tīpakohia ngā rauemi hei hāpai, hei whakanikoniko i tō tukanga. 
Taunakitanga: Te Reo Rangatira 2.2A He tuhinga tawhito
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te whakaraupapa kupu whakawhiti
	Ka whakaraupapa i ngā kupu whakawhiti.

	Ka āta whakaraupapa i ngā kupu whakawhiti.


	Ka nanakia te whakaraupapa i ngā kupu whakawhiti.
Ka whakamārama i ngā tikanga taketake o te whakamāori i ngā pū, i ngā reta me ngā kupu reo Pākehā.

	Te tautohu i ngā kupu whakawhiti reo Pākehā ki te reo Māori


	Ka whakaatu i te whakamāoritanga o ngā kupu Pākehā, ka taunakihia ētahi kupu ki ngā tauira e mārama ai te hunga whakarongo.
	Ka āta whakaatu i te whakamāoritanga o ngā kupu Pākehā, ka taunakihia ki ngā tauira e mārama ai te hunga whakarongo.
	Ka nanakia te taunaki i ngā kupu whakawhiti me ngā hanga kōrero, e mīharo ai te hunga whakarongo.

	Te whakaaturanga
	Ka kōrerohia ngā tikanga whakamāori kupu Pākehā kua whanake i ngā rau tau kua hipa.
Ka rangona ngā hapa, engari ka tutuki tonu te tukanga.
	Ka āta whakamārama i ngā tikanga whakamāori kupu Pākehā kua whanake i ngā rau tau kua hipa.
Ka rangona ngā hapa itiiti nei.
	Ka nanakia te whakamārama i ngā tikanga whakamāori kupu Pākehā kua whanake i ngā rau tau kua hipa.
Ka rere hapa kore te kauhau.

